







































































kwartaal van 1974 bereik 1s tot die vierde kwartaal van
1976, het die seisoensaangesuiwerde prysindeks weer
versnel na 'n jaarkoers van 16 persent in die eerste
kwartaal van 1977, Hierdie versnelling het hoofsaaklik
die hoér koers (18,2 persent) wat in die eerste kwartaal
van 1977 towv. Suid-Afrikaansgeproduseerde goedere
aangeteken is, en in die besonder die skerp styging in
die pryse van goedere soos basiese metale en elek-
trisiteit, weerspieél. Die jaarkoers van toename in die
pryse van ingevoerde goedere het vanaf 7.4 persent in
die vierde kwartaal van 1976 tot 10,0 persent in die
eerste kwartaal van 1977 gestyg. Die verhoogde olie-
prys, wat vanaf die eerste kwartaal van krag geword het,
was gedeeltelik vir hierdie hoér koers verantwoordelik.

Betalingsbaians

Die lopende rekening van die betalingsbalans het reg-
deur 1976 en die eerste kwartaal van 1977 verbeter en
het, voor aansuiwering vir seisoensinvioede, in die
eerste kwartaal 'n oorskot getoon nadat tekorte vir
dertien opeenvolgende kwartale aangeteken is. Die
basiese saldo het ook gedurende die eerste kwartaal
van 1977 verbeter, maar as gevolg van 'n baie kleiner
invioeiing van langtermynkapitaal was die verbetering
kleiner as dié op die lopende rekening. Die kapitaal-
rekening het ongelukkig verswak en 'n netto uitvioeiing
van korttermynkapitaal is aangeteken. Die netto resul-
taat was dat die goud- en ander buitelandse reserwes
gedurende die eerste kwartaal van 1977 gedaal het.

Skerp verbetering op lopende rekening

Die lopende rekening van die betalingsbalans het 'n
opmerklike verbetering vanaf 'n tekort van R396
miljoen in die vierde kwartaal van 1976 tot 'n oorskot
van R39 miljoen in die eerste kwartaal van 1977
getoon. N& seisoensaansuiwerings het die saldo op
lopende rekening teen 'n jaarkoers afgeneem vanaf 'n
rekordtekort van R2 405 miljoen in die eerste kwartaal
van 1976 tot R693 miljoen in die vierde kwartaal en
daarna verder tot R242 miljoen in die eerste kwartaal
van hierdie jaar. Die verdere aansienlike verbetering op
die lopende rekening in die eerste kwartaal van 18977
was die resultaat van stygings in die waarde van die
netto goudproduksie en afnames in die waarde van
goedere-invoere en netto onsigbare betalings aan die
res van die wéreld,

Nadat goedere-uitvoere toegeneem het vanaf ‘n sei-
soensaangesuiwerde jaarkoers van R4222 miljoen in
die eerste kwartaal van 1976 tot R6277 miljoen in die
vierde kwartaal van daardie jaar, het dit gedurende die
eerste kwartaal van 1977 effens gedaal tot R5236
miljoen. Hierdie afname het voorgekom ondanks ‘n
skerp styging in die uitvoere van diamante. steenkool,
ystererts en wol en kan hoofsaaklik toegeskryf word aan
'n daling in die waarde van die uitvoer van mielies en
uraan

‘'n Verdere daling in die waarde van goedere-invoere,
vanaf 'n seisoensaangesuiwerde jaarkoers van R7 132
miljoen in die vierde kwartaal van 1976 tot R6851
miljoen in die eerste kwartaal van 1977, het tot die op-
merklike verbetering in die lopende rekening van die be-
talingsbalans bygedra. 'n Verdere afname in volume
was 'n belangrike oorsaak van die laer waarde van in-
voere. Die volume van goedere-invoere het nou reeds
met 'n derde gedaal vanaf die hoogtepunt wat in die
derde kwartaal van 1974 bereik is tot die eerste
kwartaal van hierdie jaar. Die tydelike invoerdeposito-
skema is op 2 Februarie 1977 afgeskaf maar aan die
einde van Maart 1977 het die Minister van Finansies ‘n
spesiale inkomstereg of toeslag van 15 persent aan-
gekondig op alle ingevoerde goedere behalwe goedere
wat aan AOTH-bindings of ander ooreenkomste of
























maar daar word verwag dat daar op 'n netto basis
lenings ten bedrae van R31 miljoen terugbetaal sal
word Daarbenewens word verwag dat 'n netto bedrag
van R1403 miljoen van plaaslike bronne geleen sal
word, Laasgencemde bedrag sluit in verpligte lenings-
heffings wat na raming 'n bruto bedrag van R462
miljoen gedurende die jaar sal oplewer, 'n bydrae van
R450 miljoen deur die Staatskuldkommissarisse, 'n
netto belegging van R500 miljoen in staatseffekte deur
versekeraars, pensioenfondse, bouverenigings en banke
wat uit die voorgestelde bykomstige voorgaskrewe
beleggingsvereistes sal voortspruit, en uitgiftes van
nuwe Nasionale Verdedigingspaarobligasies ten bedrae
van R160 miljoen Beskikbare kontantsaldc’'s, met
inbegrip van die Stabilisasierekening, sal tot 'n bedrag
van R216 miljoen aangewend word,

Suksesvolle effekte-uitgiftes

Die eerste uitgiftes van staatseffekte in die nuwe fiskale
jaar i1s met ‘'n groot mate van sukses op 156 April vir
inskrywing oopgestel Verwagtings aangaands 'n af-
name in rentekoerse en die nuwe beleggingsvereistes
wat in die Begroting vir finansiéle instellings aan-
gekondig is, het tot die sukses van hierdie effekte-
uitgiftes bygedra. Die rentekoerse op hierdie uitgiftes is
onveranderd gehou op die koerse wat voorheen gegeld
het, naamlik 8,75 persent en 11 persent onderskeide-
lik op die korttermyn en langtermyn uitgiftes. Aansoeke
vir die korttermynuitgifte het R337 miljoen bedra en dié
vir die langtermynuitgifte R156 miljoen. Terselfdertyd is
staatseffekte ten bedrae van R180 miljoen afgelos.
Netto nuwe uitgiftes van staatseffekte het derhalwe
R313 miljoen bedra waarvan R145 miljoen deur die
monetére banksektor, R60 miljoen deur beleggers in
die openbare sektor en R108 miljoen deur die private
nie-banksektor opgeneem 1s. Van die laasgenoemde
bedrag het versekeraars R46 miljoen en pensioen-
fondse R51 miljoen bygedra.

Verwagte ontwikkelings gedurende April, Mei en Junie
1977

Hoofsaaklik as gevolg van 'n seisoenale afname in
ontvangste en ‘n toename in uitreikings het die Skatkis-
rekening gedurende April ‘n tekort van R365 miljoen
getoon. ‘'n Gedeelte van hierdie tekort is deur bank-
krediet gefinansier. Daar word ook verwag dat
skatkisuitreikings weer 'n seisoenale toename in Meij en
Junie 1977 sal toon, alhoewel dit wil voorkom asof die
persentasietoename kleiner sal wees as dié vir die
ooreenstemmende maande van 1976. Na verwagting
sal inkomste-invorderings egter ook teen 'n laer koers
toeneem met die gevolg dat die tekort op die Skatkis-
rekening gedurende hierdie tydperk op 'n betreklik hoé
vlak kan bly en waarskynlik gedeeltelik met bankkrediet
gefinansier sal moet word.

Kapitaalmark

Mark vir vaste-rentedraende effekte

Die stram toestand wat regdeur 1976 en die eerste
twee maande van 1977 in die mark vir vaste-rente-
draende effekte geheers het, het gedurende die daar-
opvolgende drie maande aansienlik verruim. Hierdie
verruiming is in die oorvolskrywing van bykans alle
nuwe uitgiftes van semi-prima-effekte weerspieél.
Beplande nuwe uitgiftes van semi-prima-effekte, uitge-
sonderd korttermynobligasies van die Landbank, gedu-
rende die tydperk Maart tot Mei het R170 miljoen
bedra, maar het inskrywings van nie minder nie as
R258 miljoen getrek. Die opbrengskoers op nuwe lang-
termynuitgiftes van die hoogste graad semi-prima-
effekte het vroeg in Februarie ‘'n hoogtepunt van 12,98
persent bereik, voordat dit by die ruimer marktoestand
aangepas het en tot 12,79 persent in Maart en 12,65
persent in April en Mei gedaal het. Die opbrengskoers
op nuwe uitgiftes van langtermynstaatseffekte het egter
onveranderd op 11,0 persent gebly en teen hierdie
opbrengskoers is die suksesvolle nuwe uitgifte, wat
aansoeke ten bedrae van R156 miljoen getrek het, op
15 April uitgeskryf. As gevolg van die veranderings in
die semi-prima-opbrengskoers, het die marge tussen
die opbrengskoerse op prima- en semi-prima-effekte,
wat vanaf 1,90 persent in Desember 1976 tot 1,98
persent in Februarie vergroot het, tot 1,65 persent in
April en Mei vernou.

In coreenstemming met die daling in die opbrengs-
koerse op semi-prima-effekte, het die opbrengskoers op
nuwe uitgiftes van maatskappyskuldbriewe in Maart
vanaf 14,0 persent tot 'n nuwe vlak van 13,8 persent
gedaal. Dit is gevolglik duidelik dat langtermynop-
brengskoerse oor die algemeen 'n boonste draaipunt
bereik het en na effens laer vlakke beweeg het, en dat
beleggers nie meer 'n verdere toename in langtermyn-
rentekoerse verwag nie, maar eerder 'n afname

Die gunstige reaksie op uitgiftes van prima- en semi-
prima-effekte, veral gedurende April en Mel, het in 'n
mate verband gehou met die nuwe wetlike beleggings-
voorskrifte vir finansiéle instellings wat deur die
Minister van Finansies in sy Begrotingsrede aange-
kondig is. Kragtens die nuwe voorskrifte moet bank-
instellings 'n bedrag gelykstaande aan minstens 15
persent (voorheen 10 persent) van hul langtermynver-
pligtings teenoor die publiek, in die vorm van voor-
geskrewe beleggings hou, waarby staatseffekte gelyk-
staande aan 8,6 persent (voorheen 5 persent) van lang-
termynverpligtings ingesluit moet word. Die verpligting
van bouverenigings om voorgeskrewe beleggings, en
nie slegs likwiede bates nie, in stand te hou en wat in
1971 opgeskort is, is heringestel. Sodanige voor-
geskrewe beleggings, insluitende likwiede bates, moet
minstens 10 persent van hul verpligtings teenoor die
publiek bedra. Sowel kort- as langtermynversekeraars
moet voorgeskrewe bates gelykstaande aan minstens

